
Jóannes Hansen

Tað verður av álvara talt 
nið ur í Effo-deildini. Nú 
resta tað fimm umfør. Miku-
kvøld ið verður 23. umfar. Tá 
hittast Víkingur og KÍ í Gøtu. 
Bæði liðini vunnu leyg ar-
dagin. Eina løtu sá tað út til, 
at HB skuldi megna javn leik 
á heimavølli ímóti Vík ingi, 
men tá ið alt kom til alt, 
vístu meistararnir í Vík ingi, 
hví teir eru topplið, og hví 
teir hava kós ímóti at end ur-
vinna FM.

2-1 málið var meistarliga 
spælt av Sølva Vatnhamar 
og Adeshina Lawal, sum 
skor aði. Tapið ber við sær, at 
tað nú eru átta stig frá HB og 
fram til B36 og europeiska at-
gongu merkið. Tað eru fimtan 
stig eftir at spæla um, og 
har við er tað sannlíkt, at HB 
held ur ikki næsta summar 
verð ur partur av europeisku 
kapp ingini.

Páll farin upp um 
hundrað mál
Klaksvíkingar sólaðu sær í 
góð veðr inum leygarkvøldið. 
Tveir heimadystir á rað hava 
bor ið seks stig og málmunin 
10-0, og tað er ikki hissini. ÍF 
var fyrra mótstøðuliðið, og 
leyg ar kvøldið var tað EB/
Streym ur, sum Jonas Flindt 

Ras mus sen eftir deyðbólt úr 
vinstru gav fyrsta stoytin 
bein  an veg in.

Nýggi vongverjin í høgru 
Jóan nes Kalsø Danielsen 
økti við rimmar langskoti, og 
eft ir steðgin átti Páll A. Klett-
skarð sjovið. Í seks minuttir 
skor aði hann hattrikk og 
fýra mál íalt.

– Nú hava Albert Adu og 
eg spælt saman í eitt ár, og 
tað riggar alt betri. Jóannes 
Bjarta líð og eg havi spælt 
sam an leingi, og teir eru ófør-
ir at leggja upp til málini, sig-
ur ferfaldi málskjúttin.

Tað var serligur rómur 
kring vøllin, tá ið Páll skoraði 
fyri aðru ferð og økti til 4-0, 
tá tá var tað mál nummar 
hundr að í fremstu røð. Nú er 
hann komin upp á 102.

Tað er ikki á hvørjum 
ári, at KÍ vinnur 6-0. Í fjør 
vunnu klaksvíkingar í næst-
síðsta umfari – eftir at teir 
á Argjum høvdu søplað FM 
heitið burtur – 6-0 á heima-
vølli ímóti niðurflutta B68. 
Ta ferðina skoraði Páll A. 
Klett skarð trý mál.

– Hetta var ikki tað, sum 
vit ætlaðu. Vit flyta nú 
fok us á uppgerðina miku-
kvøld ið á heimavålli, tá ið 
vit fáa vitjan av 07 Vestur. 
Í løt um megnaðu vit væl 
at varð veita bóltin, men 

klaks vík ingur vóru framúr 
eff ekt iv ir, og tað er sera 
tor ført at steðga teimum í 
deyð bólts støðum, sigur EB/
Streyma veteranurin Sjúrð-
ur Jacobsen.

Søguligur sigur 
ímóti Skála
Støðutalvan sigur, at tey 
í Vág um leingi hava verið 
illa kroyst. 07 Vestur hevur 
ver ið og er framvegis und-
ir strikuni, men hetta viku-
skift ið hilnaðist væl.

Fríggjakvøldið tapti B68. 
Tað ber við sær, at møgu-
leik in er størri fyri, at tað 
verð ur bara eitt og ikki tvey 
lið, sum fara at flyta upp úr 
næstbestu deildini. Leyg ar-
dag in vann 07 Vestur størsta 
sig urin í fremstu røð í tíggju 
ára longu søgu felagsins.

Eftir eitt korter var 3-0:
– Hetta var besta avrikið 

hjá okkum í ár. Um vit megna 
at vinna við Margáir miku-
kvøld ið, so fer at resta heilt 
lítið í, at tað verður upp til 
okk um sjálvar í enda spurt-
in u m at avgera, um vit skulu 
varð veita plássið í bestu 
deild ini, sigur 07 Vestur venj-
arin Trygvi Mortensen, og 
hann heldur fram:

– Ken Fagerberg var bara 
25 minuttir á vøllinum, áðr-
enn hann var skaddur og 

noydd ist at taa seg aftur. 
Hann átti uppleggini til øll 
trý málini og verður vónandi 
tøk ur mikukvøldið.

Stóri málskjúttin hjá 07 
Vest ur var nýggi 21 ára gamli 
álops spælarin John Fred-
rik  sen, sum skoraði tríggjar 
ferð ir, tá ið hann loksins fekk 
hol á. Hann hevur verið við 
í átta dystum – fýra ferðir 
inn skiftur og tvær ferðir út-
skift ur.

Raski miðvallarin Høgni 
Egils toft Nielsen setti hol á 
við fínum skoti, og í seinna 
hálv leiki skoraði innskifti 
Sør en B. Nielsen eitt mál.

Skála venjarin Pauli Poul-
sen sær ikki júst við somu 
brillum upp á tað, sum gekk 
fyri seg á Dungasandi, sum 
07 Vestur venjarin:

– Tølini tala fyri seg, og 
verju spælið var ikki nóg gott. 
Fyrsta korterið vóru teir fýra 
ferð ir í okkara brotsteigi og 
skor aðu trý mál. Vit høvdu 
bólt in nógv, og vit spældu 
okk um til møguleikar, uttan 
at tað eydnaðist. Munurin 
var, at heimaliðið var fram-
úr effektivt, meðan vit ikki 
fingu nyttu úr okkara møgu-
leik um, sigur Skála venjarin 
Pauli Poulsen.

– Mikukvøldið fáa vit vitj-
an av ÍF. Nú ræður um at fáa 
spælararnar og liðið at reisa

seg, so vit 
kunnu 
vinna 
og 
sleppa 
longri 
burtur 
frá hótt-
an  ini av 
nið ur flyt-
ing, sum nú 
er størri, enn 
hon var undan 
viku  skift inum.

B36 lúrir eftir KÍ
B36 fór úr góðveðrinum í 
Fugla firði við stórsigri ímóti 
fugtl firðingum, sum nú bíða 
eftir, at kappingarárið verð-
ur liðugt.

Merkisvert var tað, at tað 
vóru fimm ymiskir spæl arar, 
sum stóðu fyri mál skjót ing-
ini hjá B36.

B36 venjarin Jákup á 
Borg er fegin og fjalir ikki, 
at hann heldur møguleikan 
vera góðan fyri, at tað skal 
eydn ast B36 at vinna seg 
av bronsu plássinum og í 
hvussu so er eitt pláss upp 
aftrat:

– Eg hevði vónað, at HB 
fór at taka stig frá Víkingi. 
So leið is varð tað ikki. Gullið 
er ov langt burtur. Men 
vit ætla okk um at vinna 
næstfremsta pláss ið frá KÍ. 

Við tí hug  burð inum og hug-
in um, sum spæl ar arnir vístu 
ímóti ÍF, so er møguleikin 
góð ur, sig ur B36 venj ar in.

Miku kvøld ið eig  ur B36 
Suðr  ing ar í Gunda dali og síð-
ani 07 Vest ur og Skála á úti-
vølli, áðr enn KÍ í næstsíðsta 
um fari verð ur gestur í 
Gunda  dali.

Í evstu løtu var vinstri 
vongverjin Alex Mell em-
gaard so óheppin, at hann 
stýrdi bóltin í sítt egna mál:

– Tað var spell, tí Alex 
Mell  em gaard spældi framúr 
væl, og hann skoraði eis ini 
í hin um endanum, held ur 
B36 venj arin. Hinir B36 mál-
skjútt arnir vóru mið verj in 
Od mar Færø, sum setti hol 
á við fínum stútara eft ir 

Powerplay! 
Vit hava 
melda okkum 
innaftur í 
kampin um at 

yvirliva, og halda vit fram 
við hesum innsatsinum so 
fáa vit løn fyri stríðið!

Ikki eri eg van  ur 
at missa dyst  ir. 
Men hesa -
ferð var eg tó 
staddur ein  ar 

tús i nd fjórðingar sunn an-
fyri Føroyar, so har er ikki so 
nógv, ið eg fái sagt um dyst in. 
Betri næstu ferð. Góðir!

Frálíkur 
innsatsur av 
11 røskum 
monnum! 
Okur kundu 

havt stoliđ tađ, men eitt 
stig ger eisini mun!
SUĐRINGAR!

Eitt tennis 
úr slit var 
ikki gott fyri 
okkum. Nú 
stendur 07 

Vestur fyri tørni sum ikki 
hava fingið armarnar niður 
aftur, men tað fáa teir við 
Margáir. 

Vit eru longu 
byrjaðir 
at spæla 
leygardags 
fótbólt men 

tað betra liði vann
Koyr á ÍF

Havi altíð sagt 
tað, ýjøssus 
tað er lekkirt 
at halda við 
B36 !

Ein deiligur dagur, enn fleiri 
stig á konto og forbanka 
raskir menn allir sum ein ! 
Einaferð og altíð

Siggi 0-1 
Bagge
Eitt umfarð 
færri eftir, enn 
fimm stigum 

fremst. Fantastiskt avrika 
dreingir, nú takað vit KÍ á 
heimavølli og hekta teir av í 
oddastríðnum. WLYV

REGIN DAVIDSEN 07 VESTUR JAN B. ANTHONIUSSEN NSÍ JANUS KJÆRBO TB/FCS/ROYN RÓGVI DAM EB/STREYMURSÆBJØRN LEITI ÍF LISSI MOURITSEN B36 JOHN REID NYBO VÍKINGUR

22. umfar í E� o-deildini:

07 Vestur venjarin heldur, at avrikið var tað besta í ár, tá ið 07 Vestur vann 
metstóran sigur og varðveitti vónina um, at tað skal eydnast at varðveita 
plássið í bestu deildini, har Páll A. Klettskarð skoraði fýra ferðir, tá 
ið KÍ gjørdi sítt í strembanini eftir at fáa fatur á toppliðnum

TAÐ PRUTLAR 
FRAMVEGIS 
UNDIR BOTNINUM


